
ABSTRAK

Kajian ini bertajuk “ Fathah dan Imalah dalam bacaan Qiraat Mutawatirah bermula
daripada surah Al-Baqarah sehingga akhir juzuk kelima belas.” Adapun
permasaalahan  kajian iaitu perbahasan kedudukan Fathah dan Imalah dan
kepentingannya di dalam bacaan qiraat-qiraat yang mutawatirah. Pengkaji telah
membuat pencerahan dengan mengemukakan beberapa soalan yang berkaitan dengan
tajuk yang dibahaskan. Antara persoalan yang diutarakan ialah: Bagaimanakah
keadaan bentuk kalimah-kalimah Al-Quran yang dibaca secara Imalah oleh Imam
Abu Amru, Imam Al-Kisaai, Imam Hamzah dan Khalaf al- ‘Ashir? Buktikannya
dengan dalil-dalil daripada matan Al-Shatibi dan Al-Durrah. Apakah rahsia-rahsia dan
tujuan disebalik bacaan Imalah? Selain itu kajian ini juga menerangkan tempat-tempat
bacaan Imalah bagi Imam-imam Qurra’ serta menyebut kaedah yang disepakati oleh
mereka. Disamping itu juga kajian ini turut menjelaskan tentang kesungguhan dan
keperihatinan Ulama Qiraat di dalam bidang ini dengan menyebut sebahagian
daripada kitab-kitab karangan mereka. Pengkaji telah membuat kajian menggunakan
Kaedah Induktif dan Analisis ( &Y GUaill meidl ). Kaedah kajian ini dibuat
dengan mengasingkan semua perkataan Al-Quran yang mengandungi tempat-tempat
khilaf, kemudian menjelaskan bacaan yang dibaca secara Imalah mengikut imam-
imam yang tertentu dengan merujuk kepada kitab-kitab giraat yang masyhur dan
muktabar beserta dalil yang berkaitan dengannya. Kajian ini dapat memberi
sumbangan dalam bidang ilmu dan pengetahuan kerana ia menjelaskan tajuk yang
penting berkaitan Ilmu Qiraat secara terperinci.lanya amat diperlukan oleh penuntut
kolej dan universiti yang mengikuti jurusan ini. Hasil daripada kajian ini juga turut
menjelaskan tujuan dan rahsia bacaan Imalah dan menyingkap kesungguhan Ulamak
Qiraat dalam menyusun kitab dibawah tajuk “Fathah dan Imalah * Pengkaji turut
memberi harapan agar pengkaji-pengkaji yang lain akan menyambung dan
meneruskan kajian dibawah tajuk Fathah dan Imalah pada surah yang lain yang masih

belum lengkap.

